
Nagaland nung nisung 1,458
nem COVID-19 vaccine agütsüogo

COVID-19 Nagaland: Nisung 115 anepaludar
Kohima, January 18 (TYO):
Hombarnü Nagaland nung
nisung 3 dak COVID-19 aliba
putet aser parnok züngsema
nisung ajak agi 12,061 kümogo.
Maneni, tanü nisung 4 taneptsü
anguba sülen tang nisung 115
anepaludar.

"Hombarnü nisunng 3 dak
COVID-19 putet. Parnokji
Dimapur nung 2 aser
Mokokchung nung 1 lir. Maneni,
nisung 4 taneptsü angu. Parnokji
Kohima nungi 2 aser Dimapur o
Peren nungi kaka (1) lir" ta Health
& Family Welfare Minister, S
Pangnyu Phom-i metetdaktsü.

Nisung 12,061 rongnungi
parnok 11,717 taneptsü nguogo,
ta paisa shisem.

Nagaland nung COVID-19
nungi taneptsü angubaji 97.14%
lir, ta Health Department-i
COVID-19 bulletin nung

metetdaktsü.
 "Nagaland nung COVID-19

puteta alir nisung 88 asü aser
tasürtem rongnung parnok 78
coronavirus ajanga asü aser 10
tanga timtem ajanga asü. Nisung
141 tashi tanga state temi ogo"
ta parnokisa metetdaktsü.

District balala nung COVID-
19 putetba: Dimapur (6,455),
Kohima (3,773), Mon (605),
Peren (504), Tuensang (245),
Mokokchung (191), Zunheboto
(142), Phek (47), Kiphire (41),
Wokha (39) aser Longleng (19).

"Nisung 12,061 rongnung
Traced Contacts 4,972, armed
forces personnel 4,663, tanga
state tem nungi arur 1,854 aser
Frontline Workers 572 lir" ta
Health Department-isa
metetdaktsü.

District balala nung tang
anepalurtem: Dimapur (48),

Kohima (54), Mokokchung (11),
Peren (1) aser Mon (1).

Tang anepalurtem rongnung
parnok 11 dak shirangba yimya
terara lir, 5 oxygen agidar aser 1
ICU nung anepaludar. Nisung
101 dakbo shirangba yimya
kecha mali.

Taneptsü angurtem: Dimapur
(6,274), Kohima (3,662), Mon
(593), Peren (503), Tuensang
(243), Mokokchung (171),
Zunheboto (139), Phek (47),
Kiphire (40), Wokha (35) aser
Longleng (10).

"Nagaland nung COVID-19
alitsü akok ta temolung melemi
bilemba sample 1,23,166
tendangogo. RT-PCR ajanga
sample 72,873, TrueNat ajanga
sample 36,995 aser Rapid Antigen
Test ajanga sample 13,298
tendang" ta COVID-19 bulletin
nungsa metetdaktsü.

Kohima, January 18 (TYO):
Hombarnü Nagaland nung
sorkar aser nija mozü kitem
nungi healthcare workers 897
nem Coronavirus indang
vaccine agütsüogo.

Parnok züngsema Nagaland
nung nisung 1,458 nem
Covishield agütsüogo. January
16, 2021 nungi vaccine agütsü
tenzükdang nisung 561 nem
vaccine agütsü aser tasüngji
Deobar ajuruba agi sodi agia
liasü.

Nagaland nung Covid
vaccine agütsüba mezüngbuba
telemsa nung healthcare
workers 19,690 nem vaccine
agütsütsü. Parnok rongnung
government, private, military &
paramilitary doctors, nurses aser
sanitary workers dena lir.

Hombarnü Nagaland kübok
tesem 22 nung vaccine agütsü,

ta State Immunization Officer
(SIO), Dr Ritu Thurr-i ashi.

"Vaccine mezüng dose agir
ajaki anogo 28 sülen ang
tanabuba dose angutsü. Vaccine
agiba sülena COVID-19
inyakyim sülen anidaktsü" ta Dr
Thurr-isa metetdaktsü.

Covidhield vaccine ya kanga
junga tendangogo aser lendong
kecha mali, ta paisa ashi.

District balala nung vaccine
agütsüba:

Dimapur - 197
Mon - 129
Longleng - 87
Wokha - 85
Peren - 83
Phek - 71
Zunheboto - 67
Mokokchung - 62
Kohima - 52
Tuensang - 40
Kiphire - 24

New Delhi, January 18
(Agencies):  India nung
coronavirus vaccines agütsüba
tenzüker anogo asembuba nung
nisung lakh 3.8 nem vaccine
agütsüogo ta Hombarnü Centre
sorkari metetdaktsü.

Vaccine agirtem rongnungi
nisung 580 temang nung timtem
adok aser nisung 7 mozü ki nung
anepaludar. Maneni, nisung ana
asü saka tenaprong ya vaccines
ajanga asüba masü, ta sorkarisa
ashi.

Deobarnü nikongdang Uttar
Pradesh kübok Moradabad nung
nisung ka asüba osang
angazükogo. Sorkar mozü ki ka
nung ward boy inyaker arishi
küm 46 tain Mahipal Singh-i
vaccine agiba sülen ghonda 24
lir asü. District Chief Medical
Officer-i pa asübaji vaccine
ajanga masü ta shiogo.

Tasür dak postmortem
asüdang "cardio-pulmonary
disease" ajanga "cardiogenic
shock/septicemic shock" ajanga
asü ta kuli ngutetogo. Pa ya
vaccine magidang nungi temang
mejungi liasü ta par
kinungertemia shiogo, ta state
sorkari metetdaktsü.

Tanabuba nisungji Karnataka
kübok Bellary nungi arishi küm
43 tain tebur ka liasü. Pa ya
cardio-pulmonary failure ajanga
asü ta sorkari metetdaktsüogo
saka postmortem ano magi lir.

Vaccine agiba sülen nisung
tenet temang mejungi kümer
mozü ki balala nung anepaludar.
Parnok rongnung Delhi nungi
nisung asem dena lir. Par asem
rongnungi 2 discharged süogo
aser ka Max Hospital nung
observation kübok lir.

Karnataka nungia nisung ana
mozü ki anepalu aser kabo tang
tashi observation nung lir.

Maneni, Uttarakhand nunga
All-India Institute of Medical
Sciences nung nisung ka
observation nung lir aser
Chhattisgarh kübok Rajanandgaon
nung nisung ka anepaludar.

World Health Organisation
(WHO)-i Adverse Events
Following Immunisation (AEFI)
ya tetibo vaccine den sendaktepa
mali ta ashir.

India nung healthcare
workers 3,81,305 nem COVID
vaccine agütsüba nungi parnok
1,48,266 nem Hombarnü agütsü.
Tanü state 25 nung Covid vaccine
agüja liasü.

Linük nung Covid vaccine
agütsüba mezüngbuba telemsa
nung health workers crore 1 aser
frontline workers crore 2 nem
vaccine agütstsü.

Iba sülen, tanabuba telemsa
nung arishi küm 50 temapur
mesüra diabetes aser
hypertension agi timtemer nisung
crore 27 shi ka nem vaccine
agütsütsü.

New Delhi, January 18
(Agencies): Hombarnü Union
Education Minister Ramesh
Pokhriyal 'Nishank' ajanga
CBSE Class 10, 12 Board exams
2021 atema osang kar
metetdaktsüogo.

Linük nung aliba Kendriya
Vidyalaya nung kaketshirtem
aser tesayurtem den webinar ka
ajanga jembidang Education
Minister Pokhriyal-i
kaketshirtemi asüngdangba aika
langzü.

Coronavirus wara prokshiba
ajanga 2020 curriculum nung
reduced syllabus asütsü
metetdaktsüba nung ajemdaker
tatidang nung question papers
renemtsü ta Pokhriyal-i ashi.

"Kaketshirtemi CBSE board
exams aser CBSE board syllabus
2021 kübok tanga exams atema
revised syllabus dang azüngtsü.
Iba nung Joint Entrance
Examination (JEE 2021) aser
National Eligibility Cum Entrance
Test (NEET) dena lir.
Kaketshirtem dang revised

syllabus nungi dang
asüngdangtsü" ta Union
Education Minister-i
metetdaktsü.

Kaketshirtemi school
lapoktsü atema asüngdangdang
"tang atema school-i
moutetertem atema online
classes alitsü" ta Pokhriyal-i
langzü.

"Physical class kobi melii
tenzüktsü aser iba nung online
class aser physical class tsüngda
50-50% alitsü. Kaketshirtem
school-i aoba nung lendong mali
ta osang bushitetba sülen ang
telemtetba agitsü saka ibaji masü
tashi online classes alitsü" ta
paisa shisem.

Kaketshirtemi Education
Minister dang Class 9 aser 11
exams online nung agitsü atema
ashi aser idangji pai CBSE aser
tanga board temi kaketshirtemi
tan academic session nung
timtem ajuruba meteta lir aser
iba jagi reduced syllabus nungi
dang tatidang agitsü ta langzü.

Kaketshirtemisa JEE Main,

NEET 2021 tatidang athitsü
atema ashi saka Education
Minister Pokhriyal-i "2021 küm
competitive exams athitsübaji
tezüba masü saka NEET 2021
aser JEE 2021 exams ji reduced
syllabus nung dang agitsü" ta
langzü.

Kaketshirtemisa Offline class
melena Online school agitsü
asüngdang aser  idangji
Pokhriyal-i "school-i moutetba
kaketshirtem atema online
classes maneni agitsü" ta ashi.

Union Education Ministry-i
May 4 nungi June 10, 2021 tashi
Class 10 aser 12 atema board
exams agitsü ta osang
metetdaktsüogo. Ajisüaka,
Central Board of Secondary
Education (CBSE)-i examination
date-sheet ano mesangdong lir.

Education Minister
Pokhriyal-i COVID-19 ajanga
tetsükdaktsü ajuruaka shisaliok
nung temolung agütsütsü
ajungmesotsü atema tanü
Kendriya Vidyalaya kaketshirtem
den sensaksema liasü.

Manipur nung COVID mozü agi timtem agütsüba mali: CM Biren
Imphal, Aenjeti/January 18
(Agencies): Manipur nung
COVID-19 mozü agütsü
tenzüker tang tashi temang nung
timtem agütsüba osang kecha
mali, ta Chief Minister N. Biren
Singh-i ashi.

Chief Minister-i iba osang ya
hombarnü Chief Minister indang
Secretariat nungi osangbener
den jembiba mapang
metetdaktsü.

State tesem ajungalen iba
mozü agütsüba sentongtem
tenzüka aliba state sorkari

nendaka agüja repranger aser
jelia terenemshiba balala inyaka
liasü, ta pai ashi.

January 16 nü iba
vaccination sentong tenzükba
sülen state nung doctor aika iba
mozü agiogo aser tang
facilitation centre 130 nung
health worker nem mozü ya
agütsür, ta Biren Sing-i ashi.

Scientific tsütsü nungi iba
mozü ya nisungtemi agiba nung
timtem majurutsü ta kuli
ngutetba sülen Central sorkari
vaccination sentong ya tenzük,

anungji kuli tejangja makai
nüburtemi tim masüba o
mejembitsüla, ta ashi.

Nüburtem molungjang nung
temolung melemtettsü aser
tsübutsüsa osangtem
meporokshie kija shiai iba
vaccination sentong atema shisa
tajung lemsateptsüla, ta
Manipur Chief Minister-i ashi.

Chief Minister-isa iba
vaccination sentong yagi nübur
ajunga phase balala nung
awajemtsü, anungji nüburtemi
aremzüka atatsüla, ta ayongzük.

Minister Pokhriyal-i CBSE board exams atema metetdaktsü

Covid vaccine agiba sülen nisung 2 tanga timtem ajanga asü
Nisung lakh 3.8 nungi parnok 580 dak timtem adok

Tanü SMO Dr. Nosezol Sezo-i Community Health Center, Medziphema
nung COVID-19 mozü agi tenzüktsüba noksa nung angur. (IA
Medziphema, Jan. 18, 2021)

COVID-19 mozü dak sendakba
nung CBCC ajanga jangjashitsür

New Delhi, Aenjeti/January
18 (Agencies): Süpokrem ken
o tuluba kuma, CBI ajanga
Northeast Frontier Railway
(NFR) nung ketdangsür talila
ana puogo, shirnok Chief
Administrative Officer
(Construction) Mahender Singh
Chauhan den külemi Guwahati
nung amenoka aliba firm ka nem
contract agütsütsü atema
süpokrem sen crore ka meshia
liasü, ta ketdangsürtemi
Hombarnü ashi.

Agency yagi "hawala'
operator ka tsüngsü apuba
mapang lir, shibai tai tonglokja
aliba company, ABCI
Infrastructures indang director
Pawan Baid yaria süpokrem
sen crore kay a January 16 nü
Delhi nung agütsü, kong Badi
indang employee Bhupendra
Rawat-i iba sen ya Dehradun-i
bener oa Chauhan'er kinunger
ka nem Deobarnü agütsü.

CBI ajanga Deobarnü
Guwahati, Assam kübok
Maligaon nung Chauhan apuba
sülen Agartala nung inyaker
Deputy Chief Engineer Hem
Chand Borah aser Assistant
Executive Engineer Laxmi Kant
Verma apu. NFR indang head
office ya Maligaon nung
amenoka lir.

Chauhan den ano Central
Bureau of Investigation (CBI)
ajanga pa indang jala kinungbu

Indra Singh aser Rawat na
Dehradun nung apum kong
süpokrem sen ya agüja liasü, ta
ketdangsürtemi ashi.

Tai tonglokja alir pongu apuba
den ano mapa tamajung
inyaktsü tasa yangluba aser
süpokrem amshiba atema CBI
ajanga company aser iba
director Baid anema Indian
Penal Code (IPC) aser
Prevention of Corruption Act
ken o benoka lir, ta parnoki ashi.

Tai tonglokja alir ajunga ya
Hombarnü Uttarakhand, Tripura
aser Assam nung aliba court
dangi anir arua liasü, ta agency
ajanga ashi.

CBI ajanga Borah aser
Verma nungertem aliba ki mita
bushiba mapang sen lakh 18.5
aser 6.5 nguteta tang tashinung
sen ngutetba ajak senteper
crore 2.39 lir, ta ashi.

"Yangji yashi tsütatepba
süpokrem sen crore ka dena
lir…koba süpokrem maparen
tulu rongnung ka lir. Iba den
külemi yashi Dehradun nungi
sen lakh 60 ngutet aser
Guwahati nung CAO alidak sen
lakh 54 ngutet. Iba dak alaka
item tesemtem nungi ki-o-jen
dak sendakba document aser
jewellery ngutetogo," ta CBI
odongtar R C Joshi-i sangdong
ka nung ashi.

CBI ajanga linük tesem
balala 26 nung mita bushiogo

aser item rongnung Delhi,
Uttrakhand, Assam, Tripura
aser West Bengal dena lir.

Guwahati nung amenoka
aliba ABCI Infrastructure nem
NFR nung contract balala
agütsüdaktsütsü atema arishi
küm 58 tain Chauhan-i
süpokrem meshi, ta
ketdangsürtemi ashi.

"Süpokrem agütsüba melen
sorkar mapa inyaker temi
contractor nem contract agütsü,
iba sülen billn agütsütsü atema
maparen inyaktsü aser contract
sen agütsü," ta Joshi-i ashi.

Northeast Frontier region
nung tang teyangludak project
balala dak sendakba nung Baid-
i Chauhan den osang agitepa
liasü, ta CBI ajanga tai tonglokja
lir.

"Pai meshiba ama Director
yagi pa kübok mapa inyaker
ajanga süpokrem sen crore ka
ya Dehradun nung par kidang
CAO indang kinunger nem
amoktsü," ta sangdong ajanga
ashi.

Osang angazükba sülen CBI
ajanga parnok aputsü tasa
yanglua Uttarakhand aser
Assam nung tesem balala nung
ketdangsürtem yoka liasü.

Süpokrem sen ya agütsüba
sülen team ka tai tonglokja alir
kidangi oa nisungtem ya apu.
Asüngdangba sülen
ketdangsürtem ya apu.

NFR süpokrem ken o nung CBI-i ketdangsür ana apu

Dibrugarh, Aenjeti/January
18 (Agencies): All Assam
Students' Union (AASU)
ajanga Assam nung Citizenship
Amendment Act (CAA) anema
longkak aittsü renema lir.

AASU ajanga CAA anema
longkak aittsü sentong balala
indang metetdaktsüogo, koba
January 22 nü tenzüktsü.

CAA agientsü takhangba
agüja Assam kübok district
ajunga nung AASU-i CAA
anema asemnü longkak aittsü
sentong yanglua lir, ta AASU tir,
Dipanka Nath-i Dibrugarh
semdangba mapang
metetdaktsü.

"CAA ya magien tashi
asenoki maneni longkak aittsü.
Assam ajungalen January 22
nungi tenzüka asemnü longkak
ait tenzüktsü," ta AASU tiri ashi.

January 22 nü Assam nung
kaketshir tentet tulutiba yagi
district ajunga nung mangatetep
aliba Citizenship Amendment
Act ya agienang ta takhangba
agüja torch rally ayongzüktsü.

January 23 nü AASU activist
temi CAA anema nokdakba
temaitsü sayua badge tanak
inoktsü.

Angazükba agi, Ato Kilonser
Narendra Modi ya January 23
nü Sivasagar, Assam kübok
Jerenga Pathar semdangtsü lir,
kong pai lokti sentong ka nung

nisung lakh ka dak tema nem
ali patta tem lema agütsütsü amai
angazüker.

"Ato Kilonser Narendra
Modi ya Sivasagar nung rally ka
nung jembitsü atema Assam-i
arutsü, kong pai state nung aliba
nüburtem dang teti ama yazü
jembitsü. Tainbo asenoki tiazü
nangzükba meyutsütsü," ta
AASU tir Dipanka Nath-i ashi.

January 24 nü AASU
züngsemtemi CAA indang copy
tem rongdoktsü aser district
ajunga nung nisan tanak
asongtsü.

"Asen oshi, sobaliba aser ayak
tesamar. Assam Accord nung
aibelena sorkari Assam nung
CAA mebenoktsüla. Iba Act ya
nüburtem anema lir," ta AASU
general secretary tasenba,
Shankar Jyoti Baruah-i ashi.

Maneni sorkar aija jembiba
mapang, "Sorkari Assam
Accord indang Clause 6 mapa
küma meinyaktet. Tamalen
High-Level Committee on
Assam Accord ajanga report
agütsüogo, saka Sarbananda
Sonowal-i aniba BJP sorkari
ibaji mapa kuma meinyak," ta
Shankar-i ashi.

Assam nung BJP sorkari
küm pongu yimsü asüba mapang
India-Bangladesh arrtsüa
meshibangtet, ta AASU
ajangasa ashi.

PM Modi-i Assam semdangba mapang AASU-i longkak aittsü

Dimapur, Aenjeti/January 18
(TYO): Eastern Zion Hospital
Healing Ministry, Pfütsero
ajanga COVID-19 mozü dak
sendakba mangdang pa
prokshiba indang osang
Chakhesang Baptist Church
Council (CBCC) ajanga
angazükogo.

Iba dak sendakba nung
nüburtem nem item taila shin ya
Laishiba aser Khristan yimsü
dak mapet ta angatetdaktsütsü
asoshi CBCC ajanga sangdong
agütsütsüsa akumer, ta (Rev.
Khrotso Mero, Executive
Secretary, CBCC ajanga
sangdong ka nung ashi.

COVID-19 tashidak wara
tenzükba sülen alima tesem
balala nung aliba arogotemi
Tsüngrem dang iba tashidak
nungi taneptsü agüjang ta
sarasadema aru, koba agi senti
takum million aika agiogo.
Anungji asenok dangi aruba
mozü ya tamanger temi
sarasademba nung Tsüngremi
langzüba ama arogoi amanger,
ta sangdong ajanga ashi.

Temang anema aliba ya ajak
atema fundamental human right
ka, ta arogoi amanger aser
nisung kija shia takum tajung
alitsü maongka ya Tsüngremi
molungba ka lir.  India ama tang
renlokyonga aoba linük nung
rongsenketsüng aintsü atema
temang anema aliba ya
tongtipang shilem ka lir aser
mozü ya nüburtem anema alitsü
asoshi tamendak dak lir.

Mezüngbo nüburtemi mozü
dak tamang makatettsü akok,
saka WHO aser sorkai melaba
mozü ya Tsüngremi molungba
anema kodanga masütsü, ta
arogoi amanger. Mozü kecha
agia tekümtet mongutet aser
Laishiba tsütsü amendaka mali.
Kechiaser mozü kati Yisui
kangki nung inyakba lemtettsü
aser thitsütsü makok, ta
sangdong ajanga ashi.

Arogoi shin o nung amangbaji
tiazü masü. Ajisüaka arogo ya
teti Laishiba, Tsüngrem o agi len
anir aser shin o ajak nungbo
mamangtsü shia lir, kechiaser
iba ama shidak aser tiazü shin o
maneni alitsü.

Taoba mapanga Aadhar
Card aser Rubella mozü ya
Tsüngremi molungba anema lir
aser iba ya ajanga "Beast
marks" adokdaktsütsü ta shinba
CBCC ajanga 2018 küm
jangjashija liasü.

Tang ama mapang ka nung
pei tejangraba nung ajemdaker
COVID-19 anema raraba
maparen meraksatsütsüla ta
tamanger ajunga nemo sang
agütsür.

Anungji tamanger ajunga
dang taila mangdang nung
amanger tsübua malitsü
ajungshir aser maneni Tsüngrem
dang alima nung aliba nübur
ajunga nem iba mozü ajanga
taneptsü agüjang ta maneni
sarasademtsü ayongzüker, ta
CBCC sangdong ajangasa ashi.

Dimapur, Aenjeti/January 18
(TYO): Sungkomen yim anasa

Jhum Kheti nung prangbong
aliba osang tejangja kar

Mokokchung nung Assam Rifles temi pistol ana ngutet

Good Samaritan women society ajanga State sorkar aser Ministry of Social Justice and
Empowerment den lungjemer Meriema, Kohima nung Senior Citizens Helpline atema anogo
ter training seminar ka January 5, 2021 nungi January 16, 2021 tashi ayongzüka agia liasü.
Iba seminar ya Consultants of NHSC (National Helpline for Senior Citizens) aser NISD (National
Institute of Social Defence) Delhi ajanga agia liasü. Iba seminar sentong tatembangba ya
Old Age Home, Meriema nung agi, kong Senior Citizens Association, Nagaland nungi
secretary Medoselhou Keretsu aser treasurer K Seyie na dena sentong moatsü. Iba sentong
nung Arjun Ganta; Kishore Kumar; Anand K M; Shanti Vemuri; Sunjib Rana; Viphreno Nakhro;
Satahi Shijoh aser Jyothi nungertem shisalen sayurtem liasü.

angazükba sülen Assam Rifles,
Mokokchung Battalion ajanga
police nungi teshimtet nübu kar
anir January 15, 2021
nikongdang 7:30 ako meta
operation ka agia liasü.

Mokokchung kübok
Sungkomen yimtsüng anasa alo
jen ka nung parnoki aonung 8:45
ako meta .22mm pistol ana (ka
USa nung yangluba aser ka
linük nung yangluba) den
magazine tem ngutet.

Item hadir ya Mokokchung
Police Station, Nagaland nem
agütsüogo, ta sangdong ka

Tripura Congress tir amakba
sülen CPI(M) MP'er ki amak

33 buba Guwahati Book Fair kanga dang takok ngua agiogo. Anogo 12 Book Fair nung
nisung lakh aika adenba dang masü saka sen crore 10 alangba kakettem yokogo. IBa sentong
ya Publication Board Assam-i Assam Engineering Institute playground nung ayonga among.

Editor's Guild of India-i Manipur journalist apuba aitsü
Imphal, January 18
(Agencies): Deobarnü The
Frontier Manipur ta ser online
news portal nung yimozülurtem
apuba chiokang ta Editor's Guild
of India (EGI)-i takhangba
agütsü.

Tanü Manipur Chief
Minister N Biren Singh aser
Editors Guild of Manipur
(EGM) o All Manipur Working
Journalists Union (AMWJU)
nungi tanishirtem senden ka
amen aser iba sülen Manipur
police-i par asem chiok.

Parnok ya Indian Penal
Code (IPC) aser Unlawful
Activities Prevention Act
(UAPA) kübok arrla balala
nung tai tonglokja apu.

Yimozülurtem apauba ya
free expression aser democracy

atema lendong lir anungji parnok
anema ken o benokba meyipa
agitsüla ta EGI-i akhang.

"Manipur website The
Manipur Frontier nung tezülur
aser yimozülur ana apubaji
freedom of expression alema
lir" ta Editor's Guild of India-i
sangdong ka nung ashi.

Manipur Police-i ocet ka
atema anti-terror laws kübok
par asem apuba aitsür, ta
parnokisa metetdaktsü.

"Manipur Police-i ocet ka
atema Editor-in-Chief
Sadokpam Diren, Executive
Editor Pajel Chaoba aser ocet
zülur M Joy Luwang nunger
anti-terror laws kübok tai
tongloktsüba aitsür" ta EGI-i
ashi.

The Frontier Manipur nung

'Revolutionary journey in a
mess' ta sür January 8, 2021 nü
ocet ka adokba atema parnok
apu.

Iba ocet nung Manipur nung
telungpur teloktemi 1960s nungi
prangpong amer raraba atema
tai tongloktsü ashishitepa lir.

Iba ocet züluri yimjak nung
telungpur pusema nungit aser
tesüiba küm 10 tsüngda
Manipur nung telungpur
maparen mejungi akümba
atema aoksaba shia lir ta FIR
nung benoka lir.

Pa indang ocet ajanga
telungpur teloktemi mapa
inyakba nung yariteptsü
ayongzüka lir aser Centre
sorkari indang ozüngji colonial
law ka ta aija lir, ta FIR nungsa
ashi.

Mizoram nung Chakma District nungi Bharatiya Janata Party
(BJP) lennir Dangu Hemanta Larma-i Hombarnü Mizo National
Front (MNF) nung adenba ajanga BJP-i takoksa tulu ka nguogo.
Tanü party office nung sentong ka agidang Dangu Rasik Mohan
Chakma, CEM, CADC, councillors nungertemi Larma pelaa agizük.

Guwahati, January 18
(Agencies): Hombarnü United
Garo Autonomous Council
Movement Committee
(UGACMC)-i National
Highway 37 mokdanger Assam
nung Garo nunger atema
autonomous council meshia
lungkak ait.

Assam nung Goalpara
district kübok UGACMC-i
lungkak ait aser state sorkari
telangzüba tajung magütsür
tuluba lungkak aittsü ta
metetdaktsüogo.

"Assam kübok tesem balala
nungi nisung 3000 shi kati tanü
ghonda 2 tashi Dudhnoi Bridge
mokdang" ta UGACMC
chairman, Alex K Sangma-i ashi.

Assam Minister Himanta
Biswa Sarma-i parnok den
Bodbarnü ajuruteptsü ta District
ketdangsürtemi nangzükba
sülen parnoki lungkak aitba
anen.

UGACMC-i Assam nung
satellite inyakyim nung Garo
Autonomous Council ka
tentettsü atema Chief Minister

Agartala, January 18
(Agencies): Deobarnü Tripura
Congress president Pijush
Biswas amakba sülen nisung
kari CPI(M) MP Jharna Das
Baidya'er ki amak.

Deobarnep Sepahijala
district kübok Bishalgarh nung
Tripura Congress president
Pijush Biswas amak.

BJP-i pusemba nisung kari
pa amak ta Pijush Biswas-i
ashi.

Iba lendong nung Congress
züngsem kar yiru, ta paisa ashi.

Deobar anüngdang Agartala
kübok tesem balala nung iba
mesükba lendong atalokba
osangtem liasü.

Agartala kübok Matripalli
tesem nung Rajya Sabha MP
aser CPI(M) lennir Jharna Das
Baidya'er ki amak.

Democratic Youth Federation
of India (DYFI) aser Students'
Federation of India (SFI)-i
Deobarnü Badhargaht nung rally
ka alitsü ayongzüka liasü.

Iba atema Badhatghat
CPI(M) office kima
kaketshirtem aser lanurtem
adenshi. Ajisüaka, rally
metenzükdang nisung kari

DYFI, SFI aser left
züngsemtem amak.

Iba mapang ozü züngsem
10-12 shi ka yiru, ta DYFI state
president Palash Bhowmik-i
ashi.

Iba tatalokba sülen onoki
rally athi, ta Bhowmik-isa
shisem.

Iba sentong nung MP Jharna
Das Baidya dena liasü.

BJP-i yariba nisungtemi ni
amaktsü merang saka makokba
agi kü indang security personnel
amak, ta lai ashi.

"Nisung 30-40 shi ka bike
nung arur ozü ki raksatsü" ta
Baidya-isa shisem.

Deobarnü nisung kari
CPI(M) Dukli subdivision office
raksatsü. Iba mapang CPI(M)
züngsem ana dak azük aser bike
kar den gari ka raksatsü.

Agartala nung Sub-divisional
police officer (SDPO)-i ashiba
agi osang angazükba sülen iba
tesemi police yoka tensa
azüoktsü merang.

Deobarnep Congress tir
Pijush Biswas amakba atema
Tripura Congress-i Hombarnü
ghonda 12 mokdangtsü
ayongzüka liasü.

Guwahati, January 18
(Agencies): Republic TV editor
Arnab Goswami aser taoba
BARC ketdangsür Partho
Dasgupta tsüngda sensaksemba
'Chatgate' ken o
bushisüngdangtsüla ta Congress
lennirtemi takhangba agütsür.

Iba ken o ya Joint
Parliamentary Committee (JPC)
ka ajanga bushisüngdangtsüla ta
parnoki akhanger.

BJP sorkari Lok Sabha
elections atongtsü lia Balakot
airstrikes sentong atonga inyak
aser ibaji Arnab-i meteta liasü ta
Congress-i ashir.

Arnab aser Partho na
tsüngda WhatsApp chats temai
adoba nung ajemdaker taoba
Union information &
broadcasting minister aser Lok
Sabha MP Manish Tewari-i
"media shilem kati ashibaji shitak
süra, Balakot airstrikes aser 2019
general elections indangindanga
sendaktepa lir. Election nung
tajangzük angutsü atema national
security nung teka ai asü? Iba

atema JPC-i
bushisüngdangtsüla" ta
metetdaktsü.

Maneni, Congress lennirtem
Jairam Ramesh, Jitendra Singh,
Abhishek Manu Singhvi aser
Karti Chidambaram nungeria iba
ken o atema tebilembatem
metetdaktsüogo.

"BJP4India-i Arnab chat
osangtem atema kecha ashitsü
lir mali mesüra iba onük ya tila
ka dang" ta Karti-i ashi.

Arnab-i 23.02.2019 nung Pak
arrtsülen atalokba osang
lemsatep. Iba ajanga sorkar nung
tongti ketdangsür kati miim
osang belener aser iba ajanga
asen sepaitem lendongi
idaktsütsü. Iba ya TRPs
{television rating points} angutsü
atema inyakba lir" ta Abhishek
Manu Singhvi-i ashi.

TV ratings nung tim mesüi
inyakba ken o atema Mumbai
Police-i 3,600-page
supplementary chargesheet
benokba nung WhatsApp chats
ya dena lir.

dang ashi.
Yaküm September ita

Assam Chief Minister
Sarbananda Sonowal-i Garo
nunger lennirtem dang parnoki
akhangba ama inyaktsü
nangzüka liasü.

"UGACMC-i Assam sorkar
den tekaratiba nung
angatetteptsü atema inyaktsü.
Saka Assam sorkari Garo
Autonomous Council
metentetra, onoki lenmang
balala ajanga lungkak aittsü" ta
UGACMC-isa metetdaktsü.

Garo nunger atema autonomous council balaka meshia lungkak ait

Congress lennirtemi Arnab indang
WhatsApp chats bushisüngdangtsü akhanger

Hombarnü United Garo Autonomous Council Movement Committee (UGACMC)-i National
Highway 37 mokdangba noksa nung angur.

GOVT. MAPA SHITETA YUTSÜBA

OLEMSABANG

N agaland nung government mapa asoshi kin kar
‘advance’ aser kar ‘ backward’ ta telok ana küma
lemdanger government mapa bushitepba maparen

nung tang telok ana tsüngda ya majuruteptettsüsa ken o tasak
adoka lir. Iba ken o ji külen, advance telok nung alirtemi “Job
reservation policy’ ya khen reprangshitsüla aser tang amai
kin apia masü saka kaketshisatsü angazükba aser rongsen
renlokba jenjang nung tangar memenepi alir kibongtem apia
‘reservation’ maongka agütsütsüla ta ashir aser ano külen
backward telok nung alirtemi tang amai ‘reservation policy’
ya maneni kin apia aotsüla aser parnok asoshi shiteta yuja
aliba shilem nungi ano 50% kümtsütsüla ta akanger. Atangji,
1977 küm nungi Nagaland nung backward kintem asoshi
government mapai aitsü atema 25% shiteta yuja  tenzükba
nungi 33 % aküm aser tangbo 37 % kümogo, ajisüaka iba jagia
parnok rongnung temulungsüa government mapa nung
maongka agiba mangur. Ano, Backward kitem rongnunga
tangbo telok ana küma lemdangogo, telok kaji Nagaland
anüdoklen alir Konyak, Chang, Sangtam, Phom, Khiamniungan
, Yimchunger aser tanga backward telok nungji Chakhesang,
Rengma aser Zeliang dena lir. Ano, kin tenüngbo advance telok
nung liaka, Tuensang district kübok aliba Sumi nungertembo
ano backward shilem angur. Aji oda, kodang Nagaland nung
backward kintem asoshi government mapa adok shia balaka
shiteta yutsüba shilemji sükdangdir, noklang nung lir dak tali
adoker. Iba denji ano backward telok nung adenertembo
advance telok purtem asoshi anünga yutsüba nungjia shilem
kasasa agir, anungji advance ta asüba kintembo backward pur
atema yutsüba shilem nungji medentetter saka backward ta
asüba kintembo advance purtem nem yutsüba shilem nungjia
panok den kasasa raktepa shilem agiteter. Ano, tang Naga
nunger lanurtem government mapa bushirtem asoshi takoksa
kaji, Naga Students’ Federation (NSF) teloki government dang
akangba ama, Nagaland Staff Selection Board (NSSB) ka
shimer, iba board ajanga dang, NPSC küboki maittetba
government mapatem asoshi tatidang agir shimtsü lemteta
yur mapa küma meinyaktetba ya asütsü. Govt mapa nung
reservation liang teli, tejak mereprangi aser sübokrem
mamshii temsü alirtem shimtsüla, iba jagi dang mapa shitak
koka inyaka aotsü. Ajisüaka, tangbo government mapa
teimbaka pei adianu kinunger mesüra pei party pur tejak
repranga shimer aser karibo sübokrema agia alitsü. Itemji
nokdangtsü atema NSSB tentetba mapa ya ka liasü, saka
asenok rongnung ‘reservation’ onük nung tadongi arua
mejuruteptet ajanga iba mapa ya metenzükteti anendaka lir.
Iba jagi mapa bushir lanur tetemsü tajung aika akoksatsü.
Atangji, khen bilemtsübo government mapa nung reservation
yutsüba jagi tetemsü nisung masü saka metemsüyonga
temeim agi shimtsü, anungji mapabo makoktsüa akok.
Ibayongji, aikati government mapa nung reservation
mayutsüla ta bilemer. Ajisüaka, ano külen
bilemdangra,loktiliba nung tangar libaliro nung memenepi
alirtem asoshi tagitarutsü nung shilem balaka shiteta
meyutsüra parnokjibo kodanga matatsü, anungji tangar
menepa kodanga merenloktettsü. Iba tangatetba jagi, India
nunga government mapa nung tangar memenepi alirtem
asoshi reservation yutsür aser kasaji Nagaland nunga agütsür.
Ajisüaka, tang benshiba reservation sentong yagibo
reservation yutsüba nükjidong matonger, kechiyong
backward purtem atema shiteta yutsüba shilemji backward
purtem rongnung shitakba tangar memeneper kibongtem
nungi angur masü saka advance purtem dang nungia
temetetba, takarba aser tajungba kibongtem nungi adokba
purtemiang angur. Tatishitsü agi, backward purtem asoshi
yutsüba shilemji dang masü saka advance purtem shilem
nungia backward purtem rongnung officers mesüra takar
chirnur kaketreju tajung nung zünger tashitemetet
akümertemi dang angur, kechiyong parnokjibo advance pur
chirnurtem aika dang nungi kanga agia tajungba züngtettertem
lir. Iba jagi tanü ‘Creamy Layers’ indang jembir. Tetezü
backward kin nungi süaka officers aser takar kibong nungi
adokertembo reservation nungji metendaktsütsüla saka ano
advance kin nungi süaka makamaiter kibongtem nungi
adokba chirnurtembo reservation nungji tendaktsütsüla. Iba
tangatetba nung Nagaland nung “reservation policy” ya khen
reprangshia yanglushitsüla aser aji meyanglushi tsüngda,
tang lateta akaba reservation inyakyim nung NSSB maparen
ya tenzüktsüla.

Watilong
- Tarep Jamir

Ayati, ayatai, koda tesasatsü
Ano jungi ajungbena

Tenük mesepshi dang
Tepur tajung akhüm taküt

Ajak anisüngzük angudak süngdong
Iba akümli nungi leptokogo.

Shisa bulu arudang molung süngzükdak maka
Tanü na malibayong tzüsem yipru arudang

Kong, koda asütsü meshisatet shisa tempanger.
Anü adok memetet amang nung dang

Chiyongaka tepok masüng
Anogo mapangtem süitemdaktsür.

Ken kenbo pongmanger amai
Ya asangsang na ta temangshi nung metsüker.

Tanü na mali akhüm lirtem onsara rongjensetter
Tenüng nung jaklok na watilong

Na alidak ajak nung watitepa dang
Tepela menürem kenten ola agi

Tembar tinurtem peladaktsü
Saka tangbo na mali

Pokpo ama onok akümlirtem
Amang nung dang yimzüteper

Atsüki ajak takong dang kümmer
Tsüngdangbia konga azüngazünger

Telemsateper mali
Onok tanü akümlirtem rokongsetter.

Joko anüng ali yanglusang dang
Akümlirtem asoshi

Temoatsü dang meshizükjangma.
(Dedicated to Lt. Watimenla)

NUNGTUGO INDIAN FOOTBALL CAPTAIN T. AO
~  S.Nuken Longkümer, Naga United Dimapur

Ans: Hon dang nungi taoba aser sayutsüngir tajungtiba Tir Yimyim nem tenüngsang
agütsüdi, küm tasen salem Tir Yimyim bushia azünger ajak nem bentsür.

Joko otzü dangi meyipdi nungtugo Dr. T. Ao Indian football captain bilemtetra tenük
nungi nüktzü yimzüka alur aser tematiba Tsüngrem tenüng asanger, yamai nüngtugo lima
Nagaland, yami tushir? Yamai ajungketer yamai tenüngsang agütsür, ya shir lima sotet?? Dr.
T. Ao sotetba lima state Nagaland nungi ground tajung kwika lir, tajung karbo lir?? District
shia yimtiba nung ground kakabo yanglua lir, saka tanüngba Nagalima temeket nunga groudn
tajung kar aliasü?? Asayar tajung aika atoker süra!! sempet tajung Naga nunger den lir aser
asayateter ta jembir ground indang jembir maka!! Joko ground yanglutsü sen crore kwika
lemzüktsütsü ta linertem dang asüngdangtsüla, ibaji sport department nungi reprangtsü
asü tanga lemang nungi inyaktsü?? Tanü MLA 60 Nagalima akümketa mena lir!! ni Imphal
Manipur nung senzüdang asaya tapu balala aika angu, ground tajung aika liasü, parnoki sen
aika indoka ground yangluba angudang ni Nagalima menungraseta bilemtet?? Tanü Manipur
lima nungi asayar nüngtugo aika adoka angur?? anungji Nagalima nunga 2021 nungibo ground
tajungba yanglutsü atema temulung agütsütsüla, asen Chief Minister N.Rio ya asayar tajung
asünung pai anir ground yangluba nung temulung agütsütsü yimladi!! Centre nungi sen
crore aika yok nunga state nung aliba nüburtem jagi kodasür amshitsü memetetra asenok
takoksa tia ajurutsü aser ground meyanglutetsü. Osang kaket nung züluba yabo mepongi
bener wadoker:-

Ano osang tajung ka lir osang bener tajungtiba Tir Yimyim ajanga tanü sensakertem aika
takar kümogo!! Tsüngremi takar tulur den Tir Yimyim ajanga osang aben nung takartem
temulung raksadaktsü aser tenla!! Nenoki sensaker yariba atema takoksa malitsü! Tsüngremi
nenok takar akümtsü shimteta yutsü??

Q: Foothill road atema Chief Ministeri anir Naga nunger aikati temulung agütsüba asoshi
ajepba anena atar! Joko küm 50 shi Assam ajanga Naga nungertem jajadaki aser timtem
aiben ajurua aruogo?? Oh Tsüngrem foothill road merenem tashi Naga nunger tulurtem
shinga ayipjanga amoateyok?

Ans: Aorji mezüng tenük lapoker rongnung tendaktsüba asoshi Tsüngrem nüng asanger
ozü tzüraburi nü o tulu bener sayutsüngia jajaba bilemteter, iba yongji aorsa temerükba
sobaliba ajak nung tanishir lir, anungji Aortem town balala nung liaka asen meketa aliba
nüpur dang merükmejuba yimyatem sayutsüla.

ANOGO ABEN TSÜNGREM DEN
Tamangi Tsüngrem peladaktsür

Ibri 11:6
Tsüngrem den ne tesendaktep tulubaji ne

tamang ajanga lemtetter. Kodang na Pa dangi
arudir Pa taküm lir aser Laishiba nung koma
jungkai adokja l ir yamaji  Pa l ir ta nai
amangtsüla. Ano kodang nai Pa dang jadir Pai
langzür ta nai amangtsüla. Iba ama tamang
medeni nai Tsüngrem peladaktsütsü makok.
Na jakla tajung liaka, mapa tajung inyakaka,
nai o tajung jembiaka, mesüra nai tenla tulu
agüjaka na tamang makara nai  pa
peladaktsütsü makok. Yimsü mapaji tamang
ama züngshibaji tatitangba ka lir. Khristantemi
parnoki Tsüngrem temoatsütem timi kelang
aser ta ashitsü akok. Saka shidakba nung
tamang agi masü saka tanguba agi jajar (Ibri
11:1). Parnoki mezüngbuba temoatsütemji
mungura Tsüngremi parnok dang inyaktsü
ashiba songtemsü akok.

Nai ashitsü, "Ni Tsüngrem meimer, saka Pa
dak mamangtetter." Nai Pa dak mamangtettra
Pa den telungjem akatsü makok. Tamangi
tebilemtsütemji mesamadaktsür. Tamangji ne
tebi lembatem mapang tamang telungjem
kokdaktsür. Tamangi na meketa aliba tia nung
masü na Tsüngrem den tesendaktep nung
mapa inyaker: Kari ashir, "Ni tamang masü
mapa inyaker ka. Ni amangba dang nungi tali
mapa inyaker." Aji saka ne tamang Kibuba dak
ayuba dang nungi tali nai mapa inyaktsü
makok. Tsüngrem ne tamang ayuba dang tali
na jenokdak tanga mali.

Indonesia nung menoknok lendong sülen Arogoi teyari agütsür

Aenjeti/January 18, 2021:
Taoba hopta Indonesia linük
kübok West Sulawesi province
nung menoknok lendong tuluka
atalokba sülen linük nung Arogo
iba lendong nung takoksa
angurtem nem teyari balala
agütsdüdar.

January 15, 2021 nü atalokba
lendong nung nisung 70 dak
tema asü aser nisung meyirjang
aikati pei ki toktsür jena liasü.

January 15 nü province
yimtiba, Mamuju aser Majene
district nung menoknok
magnitude 6.2 nung anoka liasü.

Indonesia nung National
Disaster Management Agency-
i ashiba agi, menoknok lendong
ajanga January 18 tashi nung
nisung 73 süogo aser nisung 700
dak tema yiruogo. Nisung
20,000 dak temai pei ki toktsür
ajen aser kiojen meyirjang aika
raksaa liasü.

Menoknok lendong atalokba
sülen anogo ka lir South
Sulawesi province nung Caritas
Indonesia (Karina) aser Caritas,
Makassar Archdiocese-i
Majumu nung aliba St. Mary
Queen Arogo ajanga takoksa
angurtem nem teyari agütsür.

Osangbener den jembidang
St. Mary Queen Arogo nung
putir, Victor Wiro Patinggi-i,

"Onoki teyari agütsütsü aser
amalitepa inyaktsü atema Arogo
Tenla ki moapu nung
coordination post ka aser joka
ka amenoka liasü," ta
metetdaktsü.

Arogoi takoksa angurtem
nem chiyungtsü, mozü, süki,
süoshi, masks, disinfectants aser
hand sanitizers lema agütsür, ta
putirisa metetdaktsü.

Putiri ashiba agi, menoknok
anokba mapang nung kichiba
aina jakrepba agi pa yiru aser
par Arogo Tenla ki-a mejungi
raksaogo.

Putir Patinggi-isa, par Arogo
nung züngsem shinga masü
saka aika yiruogo, ta
metetdaktsü.

Par Arogo nung Catholic
Khristan 2,000 dak tema lir aser
menoknok anokba mapang
nung Arogo züngsemtema aika
kidang nungi jena liasü,
kechiyong Indonesian
Meteorology, Climatology &
Geophysical Agency-i nüburtem
dang ano maneni menoknok
anoktsüa akok mesüra tsunami
lendong adoktsüa akok, ta
sangdonga liasü, ta paisa
metetdaktsü.

Makassar Archdiocese
nungi Caritas Chairman putir,
Bernard Cakra Arung Raya-i,

Mamuju nung par team-i teyari
oset balala lemtsüdar aser kobi
melii Majene district nunga
teyari agütsütsü atema mission
station ka amenoktsü, ta
metetdaktsü.

"Onoki Karina, Catholic
Khristantem aser Catholic telok
balala nungi teyari nguogo.
Parnoki sen dang agütsü,
anungji onoki nüngdak oset
balala alizüka timtemertem nem
lemtsütsü," ta putiri
metetdaktsü.

Caritas Indonesia nung
executive director, putir Fredy
Rante Taruk-i, pai local team
den yariteptsü atema team ka
West Sulawesi-i yokogo, ta
metetdaktsü.

"Karina-i sen agütsüba dang
masü saka chiyungtsü, tajemtsü
tzü, blankets, süki aser mozütem
tenla agütsür," ta Taruk-i
metetdaktsü.

Indonesia linük nung mapang
shia menoknok lendong
ataloker. 2018 küm September
ita nunga Central Sulawesi
province nung menoknok
lendong tuluka ataloka nisung
2,000 shi asü. Iba jakdang 2018
küm August ita nunga Lombok
nung menoknok lendong ana
tashi ataloka nisung 91 dak tema
asü.

January 15 nü Mamuju (Indonesia) nung aliba St. Mary Queen Tenla kidang putir, Wiro
Patinggi-i menoknok agi Tenla ki tera raksatsüba asadangba noksa nung angur. January 15
nü menoknok lendong nung putir, Wiro-a tetsüng yirua liasü.

Aizawl, January 18
(Agencies): Tawa Mizoram
nungi Yihuda nunger 100 dak
tema New Delhi nungi tayimtsü
ajanga nangzükba lima, Israel-i
ogo; Mizoram nung aliba Yihuda
nungeri parnok "Bnei Menashe"
(Manasseh chirtem) lir, ta ashir.

Mizoram yimtiba, Aizawl
nung osangbener den jembidang
Mizo Yihuda nunger Jeremiah
L Hnamte-i, "Mongolbarnü
parnok New Delhi nungi Tel
Aviv nung aliba Ben Gurion
airport tonga ogo. Yihuda
nunger akümba sülen
nangzükba lima (Israel) nung teti
alitsü atema parnok ogo," ta
metetdaktsü.

"Parnok airport tonga aoba
mapang nung Israel sorkari

January 18, 2021: Sri Lanka
nung Arogoi shisaliok agütsüba
nung shilem tajung agiba atema
Tir, Gotabaya Rajapaksa-i
Arogo nem tenüngsang agütsü.

Negombo nung aliba of
Benedict XVI Catholic
Institution of Higher Education
(BCI) amenokba aser kanga
junga renlokba nung shilem
tajung agirtem nem tenüngsang
agütsüdang Sri Lanka Tir,
Rajapaksa-i, "BCI-i nübur
tenzükba mapa tajung inyakba
ya, akhidang British nungeri
yimsüsüba mapang nung
Catholic Arogoi iba linük nung
lanurtem nem shisaliok tajung
agütsüba maparen maneni
inyakba shilem ka lir," ta ashi.

January 15 nü BCI nung
undergraduates mezüngbuba
batch tenzükba sentong nung
jembidang Tiri, "Sri Lanka nung
iba institution ya ano tali
tajungba akümtsü atema nenoki
ano maneni meranga inyaktsü

parnok nem senso agütsü aser
teudat zehut (identity cards)
agütsü; parnoki ibaji work
permit aser health insurance
atema amshitettsü," ta paisa
metetdaktsü.

Pai ashiba agi, travel
documents kar ashishiba ajanga
nisung trokbo Israel-i moutet.

Hnamte-isa, Mizoram nungi
Israel-i aoba Yihuda nunger 114
ji anogo 14 tashi Mediteranean
Sea tzüyimkümlen aliba markaz
(centre) ka nung quarantine
asütsü aser maneni ita asem
training agitsü, ta metetdaktsü.

"Parnok nem Torah aser
Talmud indang training
agütsütsü, iba dak alia Halakha
indang training agütsütsü," ta pai
metetdaktsü.

Halakha ya Laishiba züluba
mapang nungi Yihuda nungeri
benshiba ozüngtem, anogo shia
benshiba mapatem lir; iba nungji
Ibri aser Yihuda nunger
külemküja densema lir.

Israel-i aoertem ainen
senzüdang indokba senji Israel
sorkari agütsü, ta pai ashi.

Hnamte-i ashiba agi,
Mizoram nungi aoba Yihuda
nunger training tembanga agiba
sülen Nof HaGalil yimti nung
alitsü. Israel sorkarisa 2021 küm
nunga Mizoram nungi Yihuda
nunger 500 Israel-i arutsü
atema temelaba agütsütsü ta
nangzükogo.

Tang tashi nung Mizoram
nungi Yihuda nunger 2,500 shi
Israel-i ogo.

Mizoram nungi Yihuda nunger 100 dak tema Israel-i ogo

Sri Lanka kübok Negombo nung aliba of Benedict XVI
Catholic Institution of Higher Education (BCI) noksa nung
angur.

ni ajungshir," ta ayongzük.
"Linük ajak nung terenlok

atema tongti tongshi rongnung
kaji shisaliok lir. Sri Lanka
tejakleni aotsü aser maneni
melenshiba lima ka nung alima
sabang nung tangar den
tokteptsü atema asen lanurtemi
shisaliok aser skills nüngdak," ta
pai ashi.

Holiness Benedict XVI
nüngtem nung BCI ya 2015
küm tenzüka liasü. Tesüiba küm
trok tsüngda iba reju nung
kaketshir 17,000 dak temai
English language, information
technology & vocational
courses agiogo.

University Grant
Commission-ia iba reju ya
recognize süogo.

Iba sentong tembangba sülen
Tir, Rajapaksa, Cardinal Ranjith
aser Education Minister-i
institution temeküt nung
sandalwood süngdong asem
temja liasü.

Arogoi shisaliok junga agütsüba
atema Sri Lanka Tiri tenüngsang agütsü

OLONG PAITEP    # 5697  TELANGZÜBA

TSÜBUBA MAPANGBO TETSÜBUTSÜTEM BILEMBA DAK
ALAKA PELATSÜSA TESHISADANGBA KECHA MARUR

SUDOKU  #  5739 TELANGZÜBA #  5738

OLONG PAITEP    # 5698

NAI-A YA METETTER MA?

=========================== (Taruba  adok  nung  onoki  langzütsü)
YASHI ADOK TELANGZÜBA : New Delhi

Q. Linük koba ajanga Defence Exercise - 'Sea Vigil-21' ya agir?

1. India 2. China

3. Sri Lanka 4. United Kingdom

TAN HOPTA ATEMA - KOMA SÜLA ?

Olong 20 shi nung  January 22, 2021 tashi nung iba telangzüba ya onok dangi (e-mail - tiryimyim@gmail.com) :
(SMS - 9856121232 / 9436072422) : (WhatsApp - 7005723372 / 8729995804) : (tiryimyim.in) ajanga yokang. Telangzübatemji taruba Honibarnü adoktsütsü.

Q. Asenok kidang  kilir ayuba yimya ya anen nunga koma süla ?

ALIMA NUNG JENJANG TULU AKETBA SEN: JANUARY 2021

Agüja aliba noksa nung meputepi
aliba 12  bushiang

LANGTSÜNGLEN :
1. Sayu, 2. Teb, 4. Kimong, 6. Lungkak,
7. Milak, 9. Zünga, 10. Temopu,
12. Walu, 14. Ali.

TIPLEN :
1. Semtu, 3. Lepko, 5. Bilem, 8. Ulu,
10. Tsüngpang, 11. Tesangwa,
13. Aoksa, 15. Putir, 16. Yipru.

TIPLEN
1. Chiyungtsü oksa - (5)
3. Tatalokbatem - (5)
5. Tama - (6)
6. Pei meyong aküm - (3)
7. _ _ _ _ bang - (4)
8. Kinungpurtem - (7)
9. Nokdak masü - (4)
12. _ _ _ la - (3)
13. Ochi masü - (6)
14. Yagi Sü ataker - (5)
15. Temadok - (5)

LANGTSÜNGLEN

1. An tetsü - (5)

2. Juzüa senzüba shiruru - (7)

3. Tamendakdak - (4)

4. Tiak-asang - (6)

7. Tasa - (7)

8. Süngjang telung nung aliba - (6)

10. Ibai masü - (5)

11. Ano mamen - (4)

1 2 3 4

5

6

7

8

9 10

11 12

13

14 15

1. Kuwaiti Dinar 3.29 USD
2. Bahraini Dinar 2.65 USD
3. Omani Rial 2.60 USD
4. Jordanian Dinar 1.41 USD
5. Gibraltar Pound 1.32 USD
6. Pound Sterling 1.30 USD
7. Cayman Islands

Dollar 1.20 USD
8. Euro 1.13 USD
9. United States Dollar
10. Swiss Franc 0.99 USD
11. Brunei Dollar 0.96 USD
12. Canadian Dollar 0.75 USD
13. Australian Dollar 0.72 USD
14. Libyan Dinar 0.72 USD
15. Singapore Dollar 0.74 USD
16. New Zealand

Dollar 0.68 USD
17. Fijian Dollar 0.47 USD
18. Brazillian Real

Currency 0.27 USD
19. Israel New Shekel 0.27 USD
20. Turkish Lira 0.18 USD

mailto:tiryimyim@gmail.com)

Tractor rally agitsü atema aluyimertem dak temeden lir: Unions

Patna, January 18, 2021: Hombarnü Patna nung MLC candidate tem atema nomination papers
file sütsüba sülen BJP National otongdar, Syed Shahnawaz Hussain, Bihar state minister,
Mukesh Sahni aser Bihar Chief Minister, Nitish Kumar nungeri takok anguba temaitsü sayuba
noksa nung angur.

Sitharaman-i States/UTs finance
minister tem den senden amen

January 18, 2021 nü Gurugram nung school tem lapokba sülen school ka nung teasayur kati
class agiba noksa nung angur. Ketdangsertemi class 9 nungi class 12 purtem school lapoka
class agitsü temelaba agütsüogo.

Prayagraj, January 18, 2021: Hombarnü Uttar Pradesh kübok
Prayagraj nung aliba Military Hospital ka nung Army officer
ka nem Serum Institute of India (SII)-i yangluba coronavirus
vaccine tutsüba noksa nung angur.

New Delhi, January 18
(Agencies): Tang India linük
nung longkak aitba nung shilem
agir aluyimertem unions-i, linük
temzüng kübok January 26 nü
aluyimertemi tractor rally agitsü
atema aluyimertem dak
temeden lir, aser iba anogo
nung nisung meyirjang aikati
longkak aitba nung shilem agitsü,
ta metetdaktsü.

Hombarnü Supreme Court-
i, aluyimertem linük yimtiba
telungi aitdaktsütsü mesüra
nokdangtsü atema telemtetba
agitsü mezüngbuba authority ji
Delhi police lir, ta
metetdaktsüogo.

Hombarnü Bhartiya Kisan
Union (Lakhowal) Punjab,
general secretary Paramjit
Singh-i, aluyimertemi Rajpath
aser security aliba tesemtem
nung rally magitsü saka Delhi
nung aliba Outer Ring Road

nung ang rally agitsü, anungji
aluyimertemi Republic Day
parade nung timtem magütsütsü,
ta metetdaktsü.

Osangbenertem den
jembidang Singh-i, "Onok Delhi
arrtsülen lir. Onok arrtsülen
anenzükba masü saka Delhi
telungi onok maitdaktsür. Onoki
tesünep nung sentong agitsü
aser timtem kecha magütsütsü.
Onoki linük temzüng nung aliba
temeden amshitsü aser Delhi
telungi aitsü," ta metetdaktsü.

Ano All India Kisan Sabha
nung vice president (Punjab),
Lakhbir Singh-i, January 26 nü
Outer Ring Road nung tractor
rally agiba sülen aluyimertem
tanaben longkak aitba tesemi
(arrtsülen) meyipa aotsü, ta
metetdaktsü.

"Sorkar sentong agiba
tesemi onok maotsü aser onok
meyong tractors nung onoki

linük wako aser aluyimertem
unions indang wako asongtsü,"
ta paisa metetdaktsü.

Tractor rally agitsü atema
Delhi Police-i temelaba magütsü
nunga koma asütsü, ta
asüngdangba langzüdang BKU
(Ekta Ugrahan) president,
Joginder Singh Ugrahan-i,
aluyimertemi tesünep nung
longkak aittsü, ta ashi.

Hombarnü Supreme Court-
i Centre sorkar dang, Republic
Day nü aluyimertemi tractor
rally agitsü alibaji tzüzüng-
ozüng tensa den sendaktepa lir
aser aluyimertem Delhi telungi
aitdaktsütsü mesüra
maitdaktsütsü atema
telemtetba agitsü mezüngbuba
authority ji Delhi police lir, ta
metetdaktsü.

Sorkar aser aluyimertem
unions tsüngda January 19 nü
senden terbenbuba amentsü.

Mumbai, January 18
(Agencies): Republic TV
editor-in-chief, Arnab Goswami
indang WhatsApp chat
prokshiba nung ajemdaker Shiv
Sena-i Centre sorkar aija, iba ya
linük telung security raksaba lir,
ta shia TV journalist Arnab
anema inyaktsü takhangba
agütsü.

WhatsApp ajanga Goswami

aser taoba mapang Broadcast
Audience Research Council
(BARC) chief executive,
Partho Dasgupta na tsüngda
jembiba ajanga, Ato kilonser,
Narendra Modi-i aniba sorkari
Pakistan nung Balakot amaktsü
atema sentong yanglua alibaji
Arnab Goswami-ia meteter
liasü ta bilemer.

Pakistan nungi

kiralongrartemi Pulwama
amakba sülen ibaji mangyanga
India sorkari Pakistan kübok
Balakot amak.

Goswami aser Partho
Dasgupta na tsüngda Whatsapp
nung jembibaji linük secutiry
atema amokmeren lir, ta Shiv
Sena lenir aser party tongti
otongdar, Sanjay Raut-i ashi.

(Maneni tapak 9 nung...)

New Delhi, January 18
(Agencies): Union Budget
senden amentsü mapang ana
nung lia Hombarnü Union
Finance Minister, Nirmala
Sitharaman-i video
conferencing ajanga states
aser Union territories nungi
Finance Minister  tem den
senden amen.

Iba senden nung Finance
Secretary AB Pandey,
Expenditure Secretary TV
Somanathan, DEA Tarun Bajaj
aser Chief Economic Advisor,
KV Subramaniam nungera
aden.

Union Budget 2021-22 ya
February 1 nü Nirmala
Sitharaman-i benoktsü.

Iba jakdang Finance
Minister-isa stakeholders telok
9 nungi züngsem 170 jaoka
budget dak sendakba senden

aiben mena liasü.
December 14 nungi

December 23 tsüngda Finance
Minister-i ayongzüka
stakeholders den senden 15
ben tashi menogo. Item senden
nung stakeholder telok balalai
saru, insurance,  anema
alibaren aser shisaliok densema
onük aika nung tebilemba
balala lemsatepa aruogo.

Coronavirus wara ajanga
India nunger rongsenkettsüng
jenjang kanga mejungi kümogo,
anungji 2021-22 küm nung
rongsenkettsüng asentenshitsü
atema taruba Union budget ya
kanga tongtibang asütsü. 2019
küm India-i UK ajateta alima
nung rongsenkettsüng tulutiba
linüktem tarensen nung jenjang
5buba liasü saka linük
shibangba ajanga ano jenjang
mejungi aküm.

New Delhi, January 18
(Agencies): Uttar Pradesh
kübok Moradabad nung aliba
district hospital nung ward boy
ka coronavirus vaccine agiba
sülen ghonda 24 tsüngda asü,
ajisüaka hospital nung tongti
ketdangseribo ibaji vaccine
agiba agi masü, ta shiogo.

Health worker, Mahipal
Singh Covishield vaccine atuba
sülen tangu junga mesashiteti
aküm. Covishield ya Serum
Institute of India (SII)-i
yangluba coronavirus vaccine lir.

Iba hospital nung chief
medical officer (CMO)-i,
"Honibar anüngdang 12:00 ako
meta pa (ward boy) nem
Covishield vaccine agütsü.
Anogo ka sülen pa teku nung
tashitsü atuba den tangu junga
mesashitet . Vaccine agiba
sülen pa aonung duty inyaka
liasü aser pa iba vaccine agiba
ajanga timtem adoka asüba
masü ta onoki bilemer. Pa
asüba kuli tejangja  onoki
bushitsü merangdar," ta
metetdaktsü.

Mahipal'er kinüngertemi
ashiba agi, pa vaccine
magidang pa temang tera

mejungi liasü, saka iba vaccine
agiba sülen ano tamajungba
aküm.

Ajisüaka doctor asemi agiba
autopsy report nungbo, pa
asübaji "cardiogenic shock/
septicemic shock" ajanga lir,
aser ibaji corona vaccine den
sendaktepa mali, ta shia lir.

"Mahipal temelungjang
waaker liasü aser azü tanga
liasü (post-mortem report).
Mahipal ya temelungjang
tashidak agi shiranga liasü ama
asadangteter," ta  Chief
Medical Officer Dr Milind
Chandra Garg-i metetdaktsü.

Amongnü Centre sorkari
ashiba agi, India nung
vaccination tenzükba sülen
Adverse events following
immunisation (AEFI) 447 liasü.

Additional Secretary, Union
Health Ministry, Manohar
Agnani-i, AEFI 447 nungjagi
nisung asem dang hospital nung
amongtsüsa aküm, ta
metetdaktsü.

Honibarnü (January 16) Ato
kilonser, Narendra Modi-i linük
nung coronavirus anema
vaccination sentong tenzükja
liasü.

Shiv Sena party-i Arnab Goswami anema inyaktsü akhanger UP nung coronavirus vaccine
agiba sülen health worker ka asü

Sudan nung kin balala tsüngta azüdokshiba nung nisung jenti asü
Khartoum, Aenjeti/January
18 (Agencies): Sudan kübok
Darfur region nung kin balala
tsüngta azüdokshiba nung
nisung 83 asü, ta Central
Committee of Sudan Doctors
(CCSD) ajanga sangdong ka
nung ashi.

"Al-Geneina yimti nung
azüdokshiba nung nisung asüba
ya Deobarnü tashinung 84
jungogo," ta linük nung doctor
tem union indang kongsang ka,
CCSD ajanga Twitter nung
sangdong.

Iba rongrong nung nisung
160 yiru, aser item rongnung
sepaitem dena lir, ta sangdong
ajangasa ashi.

United Nations aser African
Union ajanga Darfur nung küm
13 peacekeeping mission
tembangba sülen hopta ana shi
lir Massalit kin aser Arab
nomads tsüngta al-Geneia nung
rongrong ya tenzüka liasü.

Rongrong ya tuluba kuma
sepai ama nok-o-nü bena alirtem
densem aser iba mapang nisung
aliba ki densema ki-o-jen aika
rongdoktsü.

Tensa asadangtsü atema
security services densema
ketdangsürtem aotsü totuyuba
agütsüogo, ta Sudan Ato
Kilonser Abdalla Hamdok-i
Honibarnü Twitter nung shia
liasü.

United Nations African
Union Mission in Darfur
(UNAMID) temeyoktep
ainshiba sülen tawa tuluka
adokdaktsü, ta Darfur region
nungi jena aortemi osangbener
dang ashi.

UNAMID peacekeeping
mission ya yakyaka liaka Darfur
nung kin balala tsüngta rara teti
liasü, ta osangbener kati ashi.

Darfur region tulu nungya
2003 küm rara tuluka adoka
nisung 300,000 shi taküm sama
aser ano nisung million 2.5 shi
pei talidak ki yutsür tesem
balalai jenshia ao, ta UN ajanga
ashi.

Khartoum nung Arab
nungeri amokbanga aliba
sorkar anema ethnic minority
telungpur nokdakba mapang
rara ya tenzük, aser parnok
den raratsü atema Janjaweed

ta nüngja agüja aliba Arab
nunger militia nem nok-o-nü
amokja liasü.

Rara tesashi bo ajema
kumogo, saka mapang shia kin
balala tsüngta rongrong adoker,
talisa nomadic Arab pastoralist
aser Aram nunger masüba
ethnic telok aluyimer tsüngta
rarar.

Aiben rara ya ali aser tzü
raktepba nungi adoker.

Mapang talangka yimsü süa
arusang Tir Omar al-Bashir
anema nüburtem longkak aitba
sülen 2019 küm April ita pa
menden nungi atsüngdokba
sülen Sudan nung yimtenren
tsütsü mangatetep agi sünga lir.

Sepai aser civilian
temeyoktep sorkari Sudan nung
mangatetep adoka alidak telok
balala den yimjung yanglutsü
meranga arur.

Saka telok anati iba yimjung
tezüngzüktep nung adentsü
memolunger, aser yangji
Abdelwahid Nour-i aniba Sudan
Liberation Movement (SLM)
telok dena lir, shirnok Darfur
nung alirtemi busemer.

Seoul, Aenjeti/January 18
(Agencies): South Korea
indang court kati Hombarnü
Samsung Electronics vice
chairman Jay Y. Lee nem küm
ka ser tesadang tepuokdak
alitsü obendang agütsüogo, aser
iba yongji October ita Lee tebu
asüba sülen iba telok indang
kibur shimshitsü mapang
atsülangshitsü.

Iba obendang ya ajanga
South Korea nung Korean War
sülen rongsenketsüng
ajungkettsüba company tulutem
kiburi aibelenba atema
temerenshi ajema agütsüba
melenshitsür.

Arishi küm 52 tain, Lee ya
South Korea nung shishilembar
rongnung tashi tulutiba alisang
lir aser taoba Tir Park Geun-hye
sen sendaktepa alir ka den
süpokrem agütsüba atema küm
ka tepuokdak yua liasü aser
küm ka lir ano Supreme Court
ajanga ken o jembishitsü
totuyuba agütsü. Pa taoba

mapang tepuokdak ayuba ya
tang tesüsa agütsüba
temerenshi nung züngsemtsü.

Hombarnü Seoul High Court
ajanga obendang agütsüba ya
anogo tenet tsüngta Supreme
Court nung benoka jembishitsü
akok, saka taoba mapanga
Supreme Court ajanga
obendang agüja lir asünung tang
tesüsa obendang agütsüba yabo
memelenshitsü amai ajiteter, ta
ozüng tsütsü takotet nisungtemi
ashir.

Lee-i süpokrem amshiba,
dangar indang sen agiba aser
sen million $7.8 shi indang mapa
tamajung miimbangba nung
aibelen liasü.

"Lee-i company indang
inyakyim tashi itshia ozüng tasen
yanglushir aliba ketdangsütsü
jangra aliba ajitetogo, kechiaser
pai company tasüngtet ka
yanglutsü nangzüka lir," ta
Presiding Judge Jeong Jun-
yeong-i ashi.

"Tesem kar nung
metokmeperi liaka… tarutsü
nung itemji Korean company
tem otsü nung alizüng ka ama
züngshitsü amanger," ta pai ashi.

Lee ya coat tanak ka agir
obendang angatsü nokdaka liasü
aser obendang agütsüba sülen
pa amen. Obendangeri
maongka agütsüba mapang pai
ola madok.

December ita court nung pai
tatemsa kuli agütsüba mapang
'Samsung tasen' ka yangluner,
ta shia liasü.

Samsung vice chairman ita 30 tepuokdak ayutsü

Moscow, Aenjeti/January
18 (Agencies): Miim mozü
amshiba nungi taneptsü bushia
Germany nung ita  pongu
munger linüki meyipa shilangba
mapang Alexey Navalny ya
Moscow airport ka nung apu.
Pa dak miim amshiba atema
pai Kremlin tenüng sena liasü.

Moscow kübok
Sheremetyevo airport nung
aliba passport control nung
Kremlin anemsang Deobarnü
aputsü ya aikati ngur liasü,
kechiaser 2014 küm pai
senotsü tim masüba nung amshi
ta aija aliba atema tepuokdak
ayutsü obendang agütsüba
inyakyim nung aibelen, ta
Russia indang prisons service
ajanga shia liasü.

Court ajanga pa indang ken
o nung obendang ka magütsü
tashi pa pua alitsü, ta prison
service ajanga ashi. Ajisüaka
tang tashi court nung iba ken o
jembitsü atema anogo
sangdonga mali.

2014 ken o nung obendang
agütsüba ama Navalny ya küm
asem ser tesadang tepuokdak
ayutsü, ta  pr ison service
ajanga taoba mapang shia
liasü,  saka Navalny-ibo
yimtenren tsütsü nungi inyakba
ka dang lir, ta ashir.

Pa apuba sülen
majurutepdaktsü aser pa
temang koma aliar memetet, ta
pa indang okatsür temi
Hombarnü ashi.

Navalny-i linüki meyiba
shilangtsü molungtetba ya tasü
tait map aka lir, ta Moscoe
Carnegie Centre nung senior
fellow, Alexander Baunov-i
ashi.

"Pai teti pa tasü tait ta ashi,
shibai ketdangsür, Tir Putin aser
ozüng aser  order  machine
tsübua mali. Tang itemji kuli
sayutsü mapang lir. Pa
bendanglen lira pai ashiba ama
pa melitettsü," ta Baunov-i
osangbener dang ashi.

Pa apuba atema
ketdangsürtem aser alima nung
lenirtemi ola adoker aser pa
tangsa chiokang, ta ashir.

Pa apuba atema tejashi
lemsatepba ya anüolen
linüktem terenlok tsütsü timtem
ajurua aliba nungi
molungsentsü meyipdaktsütsü
merangba lir, ta  Russian
Foreign Minister Sergey
Lavrov-i Hombarnü ashi.

Linük balalai ola adokba
ajanga Kremlin nung
memelenshitsü amai lir, ta
Moscow nungi osangbener
Aleksandra Godfroid-i ashi.

"Taoba mapang nunga
Kremlin dang iba ama
mepishiba ya Russia
ketdangsürtemi atalokja mali.
Anungji Navalny chioktsü
mesüra temerenshi tajemba
agütsütsü teimla kangabo mali,"

ta Godfroid-i ashi.
Germany Foreign Minister

Heiko Maas-ia Navalny ka
teleratiba nung chioktsü
ajungshi aser Russia-i civil
rightsü wazüka ayutsü tim, ta
ashi.

"Civil rights wazüka ayutsü
asoshi Russia ya par
constitution aser linük balala
inyakyim agi alena lir. Item
inyakyim ya Alexei Navalny
daka amshitsüla. Pa ya tangsa
chioktsüla ," ta Maas-i
sangdong ka nung ashi.

Navalny apuba ya
tebilemtsü tulu lir, ta Italy
foreign minister Luigi Di Maio-
ia ashi.

"Pa tekeratiba nung chioktsü
asüngdanger. Aser pa temeden
akhumtsübutsü imlar," ta Luigi
Di Maio-i Twitter post ka nung
ashi.

Italian Economy Minister
Roberto Gualtieri-ia Twitter
nung Navalny ya tekeratiba
nung chioktsü shiogo.

Paris-i iba tensa kanga
junga asadangtar, ta France
foreign ministry odongtar
Agnes von der Muhll-ia
sangdong ka nung ashi.

"Russia  ketdangsürtemi
timtem tuoshi jenti a jurur
alisang Alexie Navalny apuba
atema aoksar. Pa ya tekeratiba
nung chioktsüla ," ta UK
Foreign Secretary Dominic
Raab-i ashi.

"Navalny merenshitsü
melen Russia-i par li nung
chemical weapon amshiba
indang rateta ashitsüla."

Tir inyaktsü shimteta alisang
Joe Biden-i shimba White
House national security
adviser,  Jake Sullivan-ia,
Navalny apuba ya human
rights nung aibelenba lir, ta ashi.

"Navalny ya tekeratiba
nung chioktsüla aser pa dak
taochi mesayi timtem agütsür
merenshitsüla," ta Sullivan-i
Twitter nung ashi.

"Kremlin-i Navalny arrshiba
ya human rights nung aibelenba
kisüng masü saka Russia
nunger ola adokter anema
inyakba ka lir."

Navalny apuba ya Russia
nung democratic opposition
amokmerentsü merangba
maparen ka lir, ta Polish Ato
Kilonser Mateusz Morawiecki-
i ashi.

"EU level nung tekeratiba
nung telangzüba agütsütsü
tongtipang. Senso ka temenden
akhumtsüpuba ya democracy
amendak dak long ka lir.
Russia ketdangsür dang pua
alisang tekeratiba nung
chioktsü ayongzüker," ta
Morawiecki-i Twitter nung
zülutsü.

Kasa yimyim ya Lithuania,
Latvia aser Estonia linüktem
nungia ayimogo.

Navalny apuba atema alimai Russia aitsür

London nung aliba Heathrow Airport nung senzüsempongertem aruba noksa nung angur.
Coronavirus nungi kumzüktsü mechi UK-i senzüsempongba lenmang ajunga Hombarnü
shibangogo aser bendanglen nungi arur temi COVID test negative kuli sayuba sülenang
linüki aitdaktsütsü ozüng yanglua lir.

Jay Y. Lee



TIR YIMYIM, DIMAPUR SANGTENNÜ (TUESDAY) AENJETI (JANUARY) 19, 2021 99

Hozukhe village,
Foothill Road nungi minute 4 pilar.

Sq.ft - Rs 15/- # 6909596955 / 8974869756ALI AYOKTSÜ LIR

'Thor: Love and Thunder' nung Matt Damon aniok MENUNGRA BILEMTETER
ASO: 1926  ~  ASÜ:19.01.2020
CHINENYANGLA KHAR

Onoki teti meima aliba ojala
akümli wadang tempanger
küm ka süitema oaka tanü
tashi onok molung nung la
menürem jakden aser temeim
bilemteta anisüngzükdaktsür.

Temeim Chirnurtem,
Semchirtem aser

Kinungertem.

Hombarnü Mumbai nung
osangbenertem den jembidang
Sanjay Raut-i, "Iba ya linük
telung security atema
amokmeren ka lir amai ni
bilemer. Khenkhenbo sepaitem
miim asalentongji tongti
ketdangser tem nem-a
memetetdaktsür. Sepai kati
item ama miim asalentongji
metetra pa anema ken o akar.
Balakot amaktsü aliba
sentongji pai (Arnab)-a jelia
meteter liasü. Iba tetezü linük
security tashi meiti liasü. Iba
atema linük nung home
minister aser defence minister-
i kechi temerenshi agütsütsü?

Shiv Sena party-i Arnab... (Tapak 7 nungi...)
Iba ya Defence dak sendakba
onük ka lir. Onoki parnok
(defence) dang ya
asüngdanger,  nenoki pa
(Arnab) anema ken o akatsü
asü," ta asüngdang.

Shiv Sena-isa BJP aija,
"Linük miim asalentong
lemsatepbaji linük anema
inyakba masü, ta BJP nungi
nisungtemi bilemra linük
meimba onük nung parnok
tangatetba shisadangtsü
nüngdaker," ta metetdaktsü.

Shiv Sena-isa  Mumbai
Police-i TRP ochimashi
kaktetba atema tenüngsang
agütsü.

Sydney, Aenjeti/January 18,
2021 (Agencies): Marvel
Cinematic Universe indang
taruba franchise - 'Thor: Love
and Thunder' nung actor Matt
Damon aniokogo.

Iba project dak sendakba
nung arishi küm 50 tain Matt,
Sydney, Australia tonga aruogo
aser MCU indang blockbuster
atema production maparen
metenzükdang, hopta ana atema
pa quarantine asütsü.

 "Taruba ita ishika atema
Australia nung ni aser ozü
kibong amungtsü maongka
anguba atema pelar," ta Matt-i

ashi.
"Australian film crew tem

mapa nung kanga dang takotet,
koba alimai jangjaa lir aser iba
project nung parnok den külemi
inyaktsü yongyar," ta Matt-i
shisem.

MCU project tasenba atema
Chris Hemsworth, Natalie
Portman, Chris Pratt, Tessa
Thompson aser Dave Bautista
den Damon longjemtsü.
Ajisüaka, iba project dak
sendakba nung film yanglurtemi
osang kecha memetetdaktsü.

 'Ford v Ferrari' nung tongti
shilem agisang, Matt-i  'Thor:

Ragnarok' nung Asgardian ka
ama jilushi ka nung Loki shilem
agiba nguogo.

Taruba MCU project ya
Taika Waititi-i direct asütsü. Iba
project dak sendakba nung
Natalie Portman-i tongti shilem
agitsü aser film ya
nüknüratepba otsü ka ama
yanglutsü ta metetdaktsüogo.

Arishi küm 45 tain Taika-i
ashiba agi, "Iba film ya tepor
junga yanglutettsü ta nibo
bilemer. Küm ka dak tema onoki
film indang script zülua arudar
aser cast tem dang iba otsü
sayutsü asoshi ni yongyar."

"Iba otsü ya romantic asütsü.
Ni iba amala otsü nung
kongshia film yangluner. Iba
maparen ya ni kodanga
meinyakdang aser iba shilem ya
ni asoshi maparen tasen ka ama
alitsü," ta pai shisem.

'Thor: Love and Thunder'
film ya 2022 küm sayatsü
sentong lir aser coronavirus
tenokdangba ajanga film atema
script tajungba nung renemtsü
asoshi maongka angu, ta Taika-
i metetdaktsü.

Dua Lipa-i Future Nostalgia B-sides yakta sayatsü
New York, Aenjeti/January
18, 2021 (Agencies):
Nüngtugu kentener, Dua Lipa-i
'Future Nostalgia' yakta sayatsü
terenemba lir.

'Levitating' kentenla, Lipa-i
social media sabang ajanga, iba
kensep indang track tasentem
sayatsü asoshi lemsatepa liasü,
koba la indang takok tulu
anguba LP  ka alitsü.

Dua-i la indang black&white
noksa ka den külemi "B-sides
yakta sayatsü..." ta lemsatep.

'Don't Start Now' kentenla
indang tanabuba  studio album
sayar külen nungi,  Dua-i fan
atema remix record, 'Club
Future Nostalgia', den Studio
2054 live event sayaogo. Ano
külen, Dua indang disco track,

'Real Groove' - remixed version
atema, tawa lai Kylie Minogue
den longjemogo.

Kasa mapang, Dua-i la
music wadang atsülangtsü
asoshi bilelema aliba
lemsatepogo.

Arishi küm 25 tain kentener
Dua, shibai 2017 küm la tenüng
amer mezüng kensep sayaogo,

New Delhi, Aenjeti/January
18, 2021 (Agencies):
Hombarnü, Honda Motorcycle
and Scooter India Pvt Ltd.-i
Grazia Sports Edition sayaogo.
Iba scooty jenjang sen 82,564
(ex-showroom Gurugram,
Haryana) alitsü.

"Tesüiba küm 20 tejakdang
nungi Honda-i tanaben
shishilembadak scooter tem
yanglua ayoktsü tenzük aser
mapang agia scooter wadang
tsütsü renloka arudar. Premier
scooter segment nung talirtem
tali atsüa arutsü atema, onoki
pelashishia Grazia indang Sports
Edition sayar, koba category
nung takok ngua ayokba model
ka lir," ta scooter sayaba
sentong nung Honda
Motorcycle & Scooter India
Pvt. Ltd., Managing Director,
President & CEO, Atsushi
Ogata-i ashi.

 Grazia Sports Edition nung
headlamp aser position lamp
tasen den racing stripes aser
tesülen red-black sentsü

temeyoktep suspension inoka
yanglutsüogo.

Grazia scooter nung  BS-VI
compliant 125cc PGM-FI HET
(Honda Eco Technology)
engine angutsü, koba Enhanced
Smart Power (eSP) ajanga
nungitter. Tanga smart feature
tasen rongnung, Idling Stop
System aser Side Stand
indicator den engine-cut off
inoksemtsüogo.

Item feature dak alia, Grazia
nung feature talisa integrated
pass switch, external fuel lid
aser glove box tasen inoka
yanglutsü. Iba scooter nung
telescopic suspension den
ground clearance timba
(+16mm) alitsü. Scooter nung
split LED position lamp, chiseled
tail lamp, jet inspired rear
winkers, split grab rail aser
premium black alloy wheels
densemba ajanga tali sporty
ngudaktsür. Grazia Sports
Edition ya sentsü ana - Pearl
Nightstar Black aser Sports
Red nung angutsü.

la indang ken ana ajanga record
ajangzüktetogo aser tang lai
meyong fashion brand tenzüktsü
asoshi tejangraba lir.

"Fashion wadang tsütsü ni
langka tajung inyakner. Tang
tashibo, ni music nung rangloker
inyakdar, saka ni maparen tasen
ka inyakdangner. Mapang agi
dang sempettsüra, tilaka dang
nungi asüyongjia, ni brand ka
tenzükner. Iba asoshi ni mera
tilala agia tenzüktsüla," ta Dua-
i ashi.

Music industry tsütsü tetsür
temi takok tajung angutsü
atema tasak akümer ta Dua-i
bilemer aser tanga project nung
majemokdang, tetsürtem takok
angutsü asoshi lai parnok nem
lenmang yanglutsüner.

New Delhi, Aenjeti/January
18, 2021 (Agencies): India
nung Oppo-i premium Oppo
Reno 5 Pro 5G smartphone
sayaogo. Taoba ita iba
smartphone ya mezüng China
nung saya, kong flagship 7nm
MediaTek Dimensity 1000+
processor densema lir.
Company-i ashiba agi, phone
indang video-recording atema
tejaklen aser tesülen camera
anaprongla nung AI Highlight
Video feature inoka
yanglutsüogo.

Smartphone nung battery
tasazük 4,350mAh alitsü aser
65W fast charging support asür.

Oppo Reno 5 Pro 5G - 8GB
+ 128GB model jenjang sen
35,990 alitsü. Iba den külemi
customer temi device ya Astral
Blue aser Starry Black colour
variant nung Oppo offline aser
online channel den Flipkart
ajanga January 22 nü nungi
tenzüka angutsü.

Company sangdong ka
ajanga angazükba agi,  iba

phone ayok tenzüker mezüng
anogo asem tsüngda, customer
temi offline store ajanga aliba
mapang 10 percent cashback
agütsütsü, koba HDFC Bank
aser ICICI Bank indang credit
aser debits card amahirtem
atema dang alitsü. Bank of
Baroda credit card ajanga alir
customer temi EMI transaction
nung sen 2,500 cashback
angutsü. Iba den bendenloksema,
Paytm amshirtemi Paytm wallet
ajanga alidang 11 percent
cashback agütsütsü.

Design tsütsü
reprangdangra,  India variant
Oppo Reno 5 Pro 5G ya China
nung sayaba model ama alitsü.
Iba smartphone nung 6.55-inch
full-HD+ (2,400×1,080 pixels)
OLED display keta lir, kong
90Hz refresh rate, 92.1 percent
screen-to-body ratio aser
402ppi pixel density dena lir.
Phone nung MediaTek
Dimensity 1000+ SoC den
ARM G77 MC9 GPU aser
8GB RAM inoktsüogo.

Ajisüaka, phone nung keta aliba
128GB onboard storage dak
alaka, memory ulua
mamshitettsü. Iba smartphone
yagi dual-SIM card support asür
aser Android 11-based ColorOS
11.1 out of the box angutsü.

Camera tsütsü
reprangdangra, Oppo Reno 5
Pro 5G  nung quad camera keta
lir. Iba rectangular module
camera nung 64-megapixel
primary camera den f/1.7
aperture, 8-megapixel ultra-
wide-angle camera den f/2.2
aperture, 2-megapixel macro
shooter den f/2.4 aperture, aser
2-megapixel portrait shooter
inoka yanglutsüogo. Selfie
jangrar atema, smartphone
tejaklen  32-megapixel camera
angutsü.

Tanga feature tsütsü
reprangdangra, iba smartphone
nung dual-band Wi-Fi,
Bluetooth 5.1, GPS/ A-GPS,
Glonass, 3.5mm headphone
jack aser  in-display fingerprint
scanner dena lir.

Honda Grazia Sports Edition sayaogo

Oppo Reno 5 Pro 5G smartphone saya

Temeim ojala sür tanü
19.01.2021 küm ka ajungba
anogo tashi, Tsüngremi len
ania, kinunger ajak anema
toktsü nung Pa tenüng
asanger. Tanü ojala meliaka,
la temeim mapa, sayutsüngi
o aser teti  onok asoshi
sarasademtsüba bilemtetter.
Kecha agia malizüktetba
sayu o asoshi ojala dang
kanga pelar. Iba milen
tesangwa onok mulung nung
teti ayutsü. Amen.

- Temeim obala, jala
jabasotem aser
kinungertem.

MENUNGRA BILEMTETER

Ojala Watimenla (Lakhuni)



Owner, Printer, Publisher and Editor- K. Temjen Jamir, Published from H.No. E/449 Nepali kashiram, Dimapur- 797112, Nagaland. Printed at Tzuwar Publications,  H.No. E/449 Nepali Kashiram,
Dimapur- 797112, Nagaland.  Phone: (03862)  248129 / 9436002285, e-mail : tiryimyim@gmail.com, tiryimyimdmp@rediffmail.com . Mokokchung Office : MTBA Complex,

Phone: (0369) 2226650. Kohima Office: Glass Mart, Opp. War Cemetry, Kohima Contact No. 9436001045. Delhi office- Paschim vihar, ph- 9818655933

TIR YIMYIM, DIMAPUR SANGTENNÜ (TUESDAY) AENJETI (JANUARY) 19, 2021 SAISAPONG  OSANG1010

"Pei nüngdakjibo pei sasa inyak
nungang abensatet."

B I L E M D A N G A N G

1buba Late G.Rio Memorial: Dimapur aser Kohima nati takok angu Premier League: Man. City-i Palace kokogo
Dimapur, Aenjeti/January
18, 2021 (TYO): Mezüngbuba
Late G. Rio Memorial U-19
(Boys) Inter-District Cricket
asayamung nung Dimapur aser
Kohima team nati pei pei tata
asaya kokogo, ta sangdong ka
ajanga metetdaktsü.

Iba asayamung tenzüka
Dimapur aser Mokokchung
tsüngda mezüng asaya, kong
Mokokchung team-i toss koka
fielding asütsü shim. Dimapur
team-i Over 25 nung run 186
yanglu aser wicket 7 out süadok,
kong batsman Sujal Prasad-i
run 54, Monu kumar-i run 50
aser Yugandhar-i run 33 yanglu.
Mokokchung nungi bowler
Odilemba, Purtongzuk aser
Nripen nungeri wicket anana agi.

Tanabuba innings nung
Mokokchung team pur over
19.2 nung run 79 yanglur ajak
out süadok. Team atema run

timtiba yanglurji Mughavi (run
34) aser Oling Jamir (run 11) na
dang liasü. Dimapur nungi
bowler Raja Sha-i wicket 4 aser
Arjun, Keduowhetuo, Daniel
Jamir den Rahul nungeri wicket
ka ka out sütsü.

Dimapur team-i
Mokokchung madak run 107 agi
akok.

Kasa asayamung asaya
tanga ka nung Kohima-i run 22
agi Tuensang kokogo. Kohima-
i toss koka batting asütsü shim
aser over 22.1 nung parnoki run
139 yanglur ajak out süadok.
Seyievizo-i run 51 aser Samuel
Zaputou-i run 16 yanglu.
Tuensang team nungi Rajesh-i
wicket 4 aser Koirul-i wicket 3
agi.

Tanabuba innings nung,
Tuensang team over 19.5 nung
run 117 yanglur ajak out süadok.
Team atema Baharul-i run 42

aser Monu-i run 21 ngutet.
Kohima team nungi Samual
Zaputou-i wicket 3, Philip
Zhimomi-i wicket 2 aser Zidu
Pohena-i wicket 2 agi.

Kohima-i Tuensang team
madak run 22 agi takok angu.

*Tanü asaya yamai alitsü:-
1ST MATCH (7:30 A.M.) :

KOHIMA VS
MOKOKCHUNG

2ND MATCH (11:45 A.M)
: DIMAPUR VS TUENSANG

**Nagaland Cricket
Association ajanga ayongzükba
asayamung ajak atema 'official
online scoring partner' ama
tawa NCA-i Ahmedabad nung
amenoka aliba Company -
CricHeroes den teka amtepogo.

Tang tasayadak aliba
asayamung indang Livescore
tem official website-
cricheroes.in mesüra
crickheroes app nung angutsü.

BCCI-i IPL franchise ka bendenloktsü akok
Mumbai, Aenjeti/January 18,
2021 (Agencies): Franchise ana
atema, Cricket achaayangba tentet
ITTs (Invitation To Tender) ajanga
melaba maparen dak sendakba
nung,  BCCI-i tang atema Indian
Premier League (IPL) nung team
tuku dang melatsü akok. Taoba ita
Ahmedabad nung BCCI indang
Annual General Meeting (AGM)
ahiba mapang, IPL nung züngsem
ana bendenloktsü atema
züngsemtemi temelaba agütsüogo.

Ajisüaka, Board-i junga
asadangshiba sülen, Indian
Premier League - T20 league
nung team ka dang bendenloktsü
akok. Iba telemtetba dak sendakba
nung tsünglanglen agüja aliba
onüktem nung olemtepba liasü.

A) Tang atema, franchise
nung franchise ka dang
tenzüktsüba ajanga, tarutsü nung
team 10buba atema jenjang
tajungba yanglutsüsa Board nem
maongka agütsütsü. Iba inyakyim
dak sendakba nung bid asüba
mapang franchise shishilembaba
maparen tsütsü jenjang
ajungkettsü lenmang lapoktsür.

B) Team tasen ana
bendenlokba ajanga Cricket
calendar nung renemba tsüngda
season ajunga asayatsüsa BCCI-
i league indang format nung
temelenshi adokdaktsütsüsa
akümtsü. Iba format melenshira,
IPL indang media rights bid atema
maparen achaayangba mapang,
küm ka nung IPL indang partner
tem den tanaben jembiteptsüsa
akümer. Iba melen, team tuku IPL
dang süra 'home & away' nung
asaya 74 dang asayatsü, koba
renema aliba asayamung telemsa
süsümedema aotsü.

C) Tang, International Cricket
Council (ICC)-i taruba Future
Tours Program (FTP) dak
sendakba nung telemtetba ka
agitsü asoshi mazüngi inyakba
aser board züngsemi team 8
asayamung ang mulunger
asünung, item ajak asadanga
tarutsü nung maparen takok
angutsü asoshi, BCCI-i IPL ya ita
kabosa atsülangtsü asoshi

tebilemba lir. Iba league nung
franchise talila ana
bendenloksema ajanga, media
rights auction aser team 10buba
atema auction inyakyim jenjang
tajungba kümtsütsü.

D) IPL rights inyakyim tasen,
kong taküm küm tatemlen ka
tender angutsü imlar, iba ya
tenzüktsü season ana dang anünga
lia, tang BCCI-i iba maparen dak
sendakba  asalentongtem nung
timtem madokdaktsüner.

E) Item dak alia, ajak dang
tongtibangtibaji, iba Board-i Deccan
Chargers aser Kochi Tuskers na den
mangatetep alibatem tim
inyakyim ajanga achaayanga
telemtetba ka agütsüner.

Iba tender ya taküm March
ita tetenzüklen anogo mashi ka
nung lapktsütsü akok.

"Board-i junga asadanger
telemtetba ya agir. Iba mapatong
ajanga tang aser tarutsü atema
BCCI ajangzüktsü, kechiyong
iba telemtetba ajanga tarutsü nung
franchise 10buba atema jenjang
tajungba yanglutsütsü aser tang
renemba inyakyimtem nung

timtem madokdaktsür aser
parnok maparen tarensen nung
achaayangtsü asoshi mapang
peria lapoktsür," ta industry
executive temi ashi.

Iba mapatong nung külem
teyariteper temi, iba asayamung
jenjang meraksai agitsü asoshi
tasa/tebilemba lemsatepogo, kong
10- team pool atema sempet tajung
alir cricket asayartem shima
franchise tenzüktsü mulunga lir.
Iba sentong nung anidak nungang
sempet tajung alir nübu tajung
densema franchise ya ulushitsü
lenmang adoktsü. Iba mapatong
liromedema aotsüla," ta executive
temi shisem.

2023 küm ICC (International
Cricket Council) indang 50-over
World Cup atema February-
March nung October-November
tashi anogo atsülangtsür asünung,
IPL wadang ulushitsütsü atema
BCCI-i maongka tajungba angutsü
tenzükogo. T20 League atema
March ita bendenloktsü atema
Board-i bilemdang aser alima
ajungalen tongtibang cricket board
temi iba mapatong pusemer.

Manchester, Aenjeti/January
18, 2021 (Agencies): Deobarü
(18.01.2021) Premier League
asayamung nung, Manchester
City-i goal 4-0 agi tesemdanger
team Crystal Palace koka iba
league nung jenjang tanabuba
tongtetogo. City defender John
Stones-i goal ana idaktsü.

Premier League nung City
nung Stones-i pa indang goal 100
idaktsü asoshi meranga
asayadang, külem asayar Kevin
de Bruyne ajanga cross ball
metsüloktsü, kong Stones-i
minute 26buba nung pa kolak agi
mezüng goal inoktsü.

Break sülen, minute 68buba
nung Stones-isa pa indang goal
tanabuba (City atema goal
tasembuba) meinoktsüdang,
minute 11 nung Ilkay Gundogan-

i goal tanabuba idaktsü.
Asaya atemtsü lia minute 88buba

nung Raheem Stirling-ia free kick
ka ajanga goal ka idaktsü, koba City
atema goal pezübuba alitsü.

Kasa league asaya tanga ka
nung Manchester United aser
taoba season takok angur telok
Liverpool na tsüngda draw asüba
ajanga Pep Guardiola'er teloki
maongka angu aser pungobuba
league asaya atonga takok anguba
den point ana agi United pur
temeneper dang lir.

Tang Manchester City-i asaya
17 nungi point 35 nguogo, koba
goal agi Leicester City tejakdang
alitsü aser Liverpool pur point 34
ngua jenjang pezübuba nung lir.

Ako külen, Palace pur asaya
19 nungi point 23 ngua jenjang
13buba tongteta lir.

Melbourne, Aenjeti/January
18, 2021 (Agencies): Asayar ka
densema, Australian Open nung
shilem agir züngsen pezü dak
Covid-19 putet aser test maparen
maneni agidar asünung, ano
nisung timba dak iba tashidak
putettsü akok, ta Hombarnü
sangdong ka ajanga asayamung
ketdangsürtemi metetdaktsü.

February 8 nungi 21, 2021
tashi Australian Open atema
charter flight ajanga Melbourne
tonga arur rongnung nisung 9
dak iba tashidak putetba osang,
Victoria state nung Health
authority temi jangjatsüogo.

"Par pezüprongla, tennis
asaya den sendaktepa lir aser
tang parnok ajak hotel quarantine
nung anepaludar," ta Victoria
state premier Daniel Andrews-i
ashi.

Asayar 70 dak tema, shirnok
taküm küm indang mezüng
Grand Slam tejakdang anogo 14
atema training magiteti lir, parnok
densema, Australian Open
charter flight asem nung
passenger tem hard quarantine
nung mungdar.

"Tang tashidak tejangja puteta
alirtem ya iba asayamung atema
flight nung mamendang yongi
parnok aliba tesem nung puteta
alitsü akok ama nibo bilemer," ta
Victoria Chief Health Officer
Brett Sutton-i ashi.

Tang, asayamung nung
shilem agitsüpur tsüngda iba
tashidak putetba ajanga, Grand
Slam thitsütsü asoshi
tekolakpurtemi ashishitep.

"Asenok sasa kümdangshitsü
mapang agi tongogo, Victoria
nung alir nüburtem mezüng
kümzüka yutsütsüla. Australian
Open thitsütsüla. Tang ama
tensa tamajungdang, iba
asayamung ayongzük malang,"
ta 3AW radio broadcaster Neil
Mitchell-i ashi.

Tennis Australia boss Craig
Tiley-i, renemba ama Deobarnü
iba asayamung tenzüktsü, saka
quarantine ajanga training

magiteti alir asayartem yaritsü
asoshi asayamung ayongertemi
lenmang ka bushitsü asoshi
sentong yanglutsü, ta ashi.

Andrews-i ashiba agi, Grand
Slam ayongzüktsü asoshi Sorkari
mulunger aser timtem kecha melii
ayongtsü asoshi Health
ketdangsürtemi yaritsü renema
dang lir.

Asayar kari quarantine
inyakyim dak sendakba nung
ashishitepogo aser flight nung
arudang kar danga iba tashidak
menar aliba putetra, parnok
training magidaktsütsü atema
tetuyuba kecha magütsü, ta ashi.

Spanish tennis website
sangdong ka ajanga angazükba
agi, world number 1 Novak
Djokovic-i Tiley dang asayartem
tennis court aliba nija kidang
mungdaktsütsü aser anogo 14
isolation ajemtsüba densema
quarantine tenokdangbatem
salatsütaü asoshi mepishiogo.

Djokovic-i Tiley dang
mepishiba dak sendakba nung
social media sabang ajanga
Australia nungeri aitsüogo, kong
nüburtemi Djokovic aser
asayartem dang parnok nem
agütsüba maongka tem junga
asadangtsüla ta telangzüba
agütsü.

Andrews-i ashiba agi,
biosecurity protocol tem lemtetba
ama anidaktsü. "Iba protocol
ajakibo meimtsüla ta mali. Tang
tensa tamajungdang, tashi anga
anidaktsü asoshi temzüng
latettsür," ta pai ashi.

Taoba küm, Victoria yimtiba
Melbourne kübok quarantine
hotel nung senzüsenbongertem
ajanga staff tem dak coronavirus
tashidak menaloktsür sülen nungi
iba yimti nung tashidak puteter
timtiba adoka liasü.

Australia nung iba tashidak
tanaben adokba mapang nisung
800 jungnüa taküm samaogo aser
nübur million pungo jungnüa
'hard lockdown' nung alitsüsa
aküm, koba ita pezü tashi iba
talenba nung anidak.

Galle, Aenjeti/January 18,
2021 (Agencies): Hombarnü
(18.01.2021) Galle International
Stadium nung England aser Sri
Lanka na tsüngda mezüng Test
asaya nung tesemdanger team -
England-i Sri Lanka madak
wicket 7 agi takok angu, kong
run 36 nüngdaka lia, Jonny
Bairstow aser asayar tasen Dan
Lawrence nati iba alizüng tongtet.

England pur tanabuba innings
nung Bairstow ( 35 not out) aser
Lawrence (21 not out) na sentepa
run 62 yanglua England team run
76 nung wicket asem ang out
süadok aser Test series ana nungi
1-0 agi England tejakdang kümogo.

Sri Lanka team-i run 359
yanglua asayar ajak out süadokba
sülen, England team-i mezüng
Test akoktsü atema run 74
nüngdaka liasü aser Bairstow o
Lawrence nati run 38/3
meyangludang England team pur

run 14 dang yanglur wicket
asembo out süadok.

"Batting asütsü aoshi tasa
kanga junga amahitsüla aser aiben
back foot amshia asayatsüla," ta
asaya temer Bairstow-i ashi.

Ano külen, Sri Lanka team nungi
Laisth Embuldeniya, Dilruwan
Perera aser Wanindu Hasaranga
nungeri bowling junga aon

"Iba asaya tajung liasü, Test
asaya akoktsü asoshi ajaki
meranga asayar. Iba
subcontinent nung asayatsü
tasak, saka asaya akokba ya ajaki
jangratemer," ta pai ashi.

England-i over 9.2 nung iba
asaya koktet aser tanabuba Test
nunga England-i takok angutsü
teimla nung shilem agitsü renema
lir, koba iba series kokra parnoki
Sri Lanka nung Test asayamung
trokbenbuba atonga takok angur
alitsü. Hokolbarnü team ana
tsüngda tanabuba test asayatsü.

Australian Open: Nisung pezü dak Covid-19 putet

Test series: England-i Sri Lanka kokogo

